OSNOVNI SUD U PRIJEDORU
INFORMACIJA SUDA O MOGUĆNOSTI RJEŠAVANJA SPORA 
POSTUPKOM MEDIJACIJE

Poštovani(a), 


U skladu sa važećim propisima ovaj sud vas upoznaje sa mogućnošću da spor osim putem suda možete pokušati rješiti i u postupku medijacije.

Medijacija je proces u kojem treća neutralna osoba (medijator) pomaže strankama u njihovima nastojanjima usmjerenim prema postizanju obostrano prihvatljivog rješenja njihovog spora. Medijator uspostavlja i olakšava pregovore između stranaka, tako da oni mogu postići svoj cilj. Medijator ne donosi odluke o tome kako se može riješiti spor i postupa neutralno, bez predrasuda u odnosu na stranke i predmet spora. Stranke u postupku imaju podjednaka prava. 
Iskustva u prethodnoj primjeni medijacije u BIH pokazala su da oko 60% predmeta upućenih na medijaciju zaključeno je tako što su stranke postigle sporazum. Praksa je pokazala da je medijacija pogodna u rješavanju privrednih, radnih, imovinskih i drugih građanskih sporova, te da stranke uglavnom dobrovoljno i blagovremeno izvršavaju obaveze koje su preuzele, čemu je doprinijela činjenica da su oni sami pronašli rješenje spora kroz medijaciju.

Postupak medijacije je brz i efikasan (medijacija se može zakazati i održati u roku od nekoliko dana od Vašeg kontakta Udruženju medijatora u BiH), što smanjuje i troškove koje može uzrokovati dugotrajniji postupak rješavanja spora. 
Troškovi medijacije uključuju administrativne troškove organizacije medijacije koju provodi Udruženje medijatora, naknade za rad medijatora i pripadajuće poreze, te druge eventualne troškove ako su rezultat posebnih želja stranaka u pogledu mjesta na kojem će se obaviti medijacija i porez na dodanu vrijednost (PDV). Stranke dijele troškove medijacije na jednake dijelove, ali se o podjeli mogu i drugačije dogovoriti.
Sporazum o nagodbi koji se potpiše u toku postupka medijacije obavezuje stranke u postupku i ima snagu izvršne isprave.
 Za dodatne informacije o pokretanju postupka medijacije i odabiru medijatora, te troškovima postupka medijacije možete posjetiti web-stranicu Udruženja medijatora u BiH na adresi www.umbih.co.ba  ili direktno kontaktirati kancelarije Udruženja medijatora u BiH na brojeve telefona 051/316-682 (Banja Luka) i 033/215-825 (Sarajevo), svakim radnim danom.
Odluka o vašem učešću je na dobrovoljnoj osnovi. Molimo vas da obavijestite Sud o Vašoj odluci tako što ćete dostaviti popunjen obrazac “Odgovor na upit suda o pokretanju postupka medijacije” koji se nalazi u prilogu ovog akta.

Ako vi i druge stranke u sporu prihvatate mogućnost rješavanja spora putem medijacije, sud će o toj činjenici obavijestiti Udruženje medijatora, a najkasnije u roku od 30 dana. Udruženje medijatora će uspostaviti kontakt s vama i zakazati postupak medijacije u toku najviše 30 dana. 
U cilju bržeg zakazivanja medijacije predlog da se spor rješi putem medijacije se možete podnijeti i direktno Udruženju medijatora u BiH, pri čemu Sud moli stranke da ga o tome obavijeste. 
Ako stranke ne postignu sporazum u postupku medijacije ili ne prihvate prijedlog Suda za medijaciju, sudski postupak će se nastaviti, kao da medijacija nije ni pokušana.
